
თავი 1.

ჩემ მიერ ქრისტიანობის 

შესწავლის ადრეული პერიოდი1

ნამდვილად არ შემეძლო იმის დაჯერება, რომ 

მხოლოდ იესო იყო ღმერთის ძე ინკარნაცია და 

მხოლოდ იესოს სჯეროდა, რომ მასში ექნებოდა მა-

რადიული სიცოცხლე. ღმერთს რომ ვაჟიშვილები 

ჰყოლოდა, ყველა ჩვენგანი მისი ვაჟიშვილი იქნე-

ბოდა. თუ იესო ღმერთის მსგავსი იყო, ან თვით ღმე-

რთი, მაშინ ყველა ადამიანი ღმერთის მსგავსი იყო 

და თვითონაც შეიძლებოდა ღმერთი ყოფილიყო. 

მე მზად არ ვიყავი დამეჯერებინა, რომ, პირდაპირი 

მნიშვნელობით, იესომ თავისი სიკვდილით და თა-

ვისი სისხლით მთელი კაცობრიობა გამოისყიდა. 

თუმცა მეტაფორულად ამაში შეიძლებოდა რაღაც 

1. ავტობიოგრაფია. გვ. 98-99. 1958.

ჭეშმარიტება ყოფილიყო. ქრისტიანობის მიხედვით, 

მხოლოდ ადამიანებს აქვთ სული და არა სხვა ცო-

ცხალ არსებებს, რომელთათვის სიკვდილი სრულ 

გაქრობას ნიშნავს. მართალია მე საწინააღმდეგო 

აზრის ვიყავი, მაგრამ იესო შემეძლო მიმეღო, რო-

გორც მოწამე, მსხვერპლის გაღების განსხეულება 

და ღვთაებრივი მასწავლებელი და არა ყველაზე 

სრულყოფილი ადამიანი მათ შორის, რომელიც კი 

ამქვეყნად დაბადებულა. მისი სიკვდილი ჯვარზე 

დიდი მაგალითი იყო მსოფლიოსათვის, მაგრამ მე 

არ შემეძლო დამეჯერებინა, რომ მასში იყო რაღაც 

იდუმალებით მოცული და სასწაულებრივი სათნო-

ება. ქრისტიანების ღვთისმოსაური ცხოვრება ჩემ-

თვის არ განსხვავდებოდა სხვა რწმენის მიმდევარი 

ადამიანების ღვთისმოსაური ცხოვრებისაგან. მე 

სხვების ცხოვრებაშიც მინახავს ის გარდაქმნები, 

რომლებზედაც გამეგონა, რომ ქრისტიანების ცხო-

ვრებაში ხდებოდა. ფილოსოფიური თვალსაზრისით, 

ქრისტიანულ პრინციპებში ექსტრაორდინარული 

არაფერი არ იყო. მსხვერპლის გაღების თვალსაზ-

რისით კი, მე მეჩვენებოდა, რომ ინდუსები ბევრად 

აღემატებოდნენ ქრისტიანებს. ამდენად, ჩემთვის 

შეუძლებელი იყო ქრისტიანობა სრულყოფილ ან 

ყველაზე დიდ რელიგიად ჩამეთვალა ყველა სხვა 

რელიგიას შორის. 

თავი 2.2

ქადაგება მთაზე

მე ვერ შევძელი ძველი აღთქმა ბოლომდე წა-

მეკითხა. წავიკითხე „დაბადება“, მომდევნო თავები 

კი აუცილებლად თვლემას მგვრიდა და მხოლოდ 

იმისთვის ვკითხულობდი, რომ მეთქვა, წაკითხული 

მქონდა. გაჭირვებით წავიკითხე სხვა თავები ყოვე-

ლგვარი ინტერესის გარეშე, ისე, რომ ვერც ვიგებდი. 

ძალიან არ მიყვარდა „რიცხვთა წიგნის“ კითხვა. 

მაგრამ „ახალმა აღთქმამ“ სრულიად განსხვავე-

ბული შთაბეჭდილება მოახდინა ჩემზე, განსაკუთ-

რებით „მთაზე ქადაგებამ“. პირდაპირ გულში მომ-

ხვდა. მე ის გიტას შევადარე. „ხოლო მე გეუბნებით 

თქვენ: ნუ აღუდგებით წინ ბოროტს: არამედ ვინც 

2. ავტობიოგრაფია გვ. 49. 1958.


